
22. november 2019 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. §37_276/2019, apeqqut 4-mut, 12. August 2019 ullulerneqartumut, 

akissumminni Naalakkersuisut allapput, elektroniskiusumik 

nalunaarsuinermut atortussiaq Kalaallit Nunaanni Aalisarnermik 

Nakkutilliisoqarfiup, KANUAANA-p, juni 2019 kingusinnerpaamik 

atulerniagaa, suli atulerneqarsimanngitsoq.  

 

- Elektroniskiusumik nalunaarsuinermut atortussiaq junip kingorna 

atulerpa?  

2. Naamiuppat; tamatumunnga suna tunuliaqutaava? 

3. Elektroniskiusumik nalunaarsuinermut atortussiaq 

atuutilersinniarneranut pilersaarut aallartinneqarmalli manna tikillugu 

aningaasartuutit qassiuppat?  

4. Elektroniskiusumik nalunaarsuinermut atortussiaq qaqugu 

atuutilissava? 

5. Elektroniskiusumik nalunaarsuinermut atortussiap atulerneratigut 

pisanik nalunaarsuinerup pitsaanerpaaffianiinnissaanik 

naatsorsuuteqarneq ullumikkut nalunaarsuisarnermi qanoq 

anguneqartarpa?    

 

(Inatsisartuni ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Aalisarnikkut pisanik nakkutilliineq pitsaanerpaaq aqqutigalugu qulakkeerneqassaaq 

maleruagassat atuuttut malillugit aalisarnerup ingerlanneqarnerata pineranut tatiginninneq. 

Naatsorsuutigivara elektroniskiusumik nalunaarsuisarnermut atortussiaq atuutilertussatut 

suliarineqartoq aqqutigalugu qulakkeerniarneqartoq pisanik nalunaarsuinerup eqqornerpaamik 

pisarnissaaq.  

 

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


